
L'Alerta
Eroun cranta, ni mai, ni mens;
La mitat de Terra-bassencs,
L’autra mitat de gavachalha.

Dau Consou avien la bladariè.
Aquì, cau pas de gourbelalha,

Si be d'omes de batarié;
Tabé, dempioi la quingenada,
Que la sega aviè coumençat,
Tout en cantant n’avien rasat
Cadun per jour sa cartairada.

En coumençant, lous Lansargòus,
Que soun bravament galejaires,

Mesclats embé lous Mountagnòus,
Mousquets e pas trop badinaires,

De pòu qu'aco virèsse mau,
Sans mesprés, e ben à prepau,
En dos colas se partigueroun.
I’aguet dounc la d'en païs bas
En la d'en païs d'aut; pensàs

Se l'un pèr l'autre se piqueroun
A n'alestì fossa emai ben !

S'arriva, enfin, tout ben countent,
Au darriè jour de la campagna;
Mais vejaicì la grand magagna:

A las dos colas, per la clau,
Demourava pas que lou clau,

Lou famous clau de la Peissina,
E per fourvià la fachariè,

Resourdoun que tout i'anariè.

Es dor aqui que s'acamina,
A prima aubeta dau matin,
Touta la frapa de segaires
E de ligairas, gais, en trin,

Pourtant, per cassà lous desaires
Dau traval, lous barralets plens


